ԱՄՓՈՓԱԹԵՐԹ
Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ լրացումներ և փոփոխություն կատարելու մասին ՀՀ կառավարության որոշման նախագծի վերաբերյալ ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ գյուղա​տնտե​սութ​յան նախարարություն

29.06.2016թ.

թիվ  032/17946-16
	«Հայաստանի Հանրապետության կա​ռա​վա​րության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրա​ցումներ կատարելու մասին» ՀՀ կա​ռա​վա​րութ​յան որոշման նախագծի (այսուհետ՝ Նախագիծ) վերաբերյալ առաջարկվում է.

· հստակեցնել Նախագծի 1-ին կետի 1-ին ենթակետով սահմանված գնահատման չափանիշները, քանի որ ներկայացված լայն միջակայքով գնահատումը կարող է կրել սուբյեկտիվ բնույթ, 

· Նախագիծը լրացնել նոր կետով կամ պարբերությամբ՝ կապված մեկօրյա կամ երկօրյա ժամկետով հանձնարարականի կատարման դեպքում գնահատման չափանիշների հետ,

· Նախագծի 1-ին կետի 1-ին ենթակետի վերջին նախադասությունը խմբագրել, քանի որ Սահմանված ժամկետից շուտ հանձնարարականի կատարման խրախուսումը կարող է հանգեցնել վերջինիս ոչ լիարժեք կատարման,

· Նախագիծը լրացնել նոր կետով կամ պարբերությամբ՝ 2-րդ կամ 3-րդ կատարողների կողմից հանձնարարականի կատարման ժամկետի ուշացման դեպքում, 1-ին կատարողին գնահատելու չափորոշիչների վերաբերյալ,

· Նախագծի շուրջ կազմակերպել առարկայական քննարկումներ:


	Չի ընդունվել
Ընդունվել է. կատարվել է համապատասխան փոփոխություն

Չի ընդունվել

    Չի ընդունվել
	

	Հայաստանի Հանրապետության քաղաքաշինության
նախարարություն
29.06.2016թ.

թիվ 027/18351-16
	«Հայաստանի Հանրապետության կառավարության 2011 թվականի հոկտեմբերի 20-ի N 1510-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.

Նախագծի 1-ին կետի 3-րդ ենթակետի ստանդարտի շեղման (ՍՏՇ) հաշվարկի բանաձևում «n»-ի կիրառումը աշխատողների կատարողականների ընդհանուր գնահատականների (ԿԸԳ) նույն թվաբանական միջինի (ԹՄ) դեպքում միանման չի գործում այն ստորաբաժանումներում, որտեղ առկա են ոչ ինքնուրույն բաժիններ և այն ստորաբաժանումներում, որտեղ ոչ ինքնուրույն բաժիններ առկա չեն: 

Օրինակ՝ եթե վերցնենք որևէ վարչություն, որն ունի յոթ աշխատող ու վարչության պետ և մեկ այլ վարչություն որն ունի երկու ոչ ինքնուրույն բաժիններ (երկու բաժիններում աշխատողների թիվը նորից յոթ), ապա առաջարկվող բանաձևի համաձայն այն է՝

 ՍՏՇ=√ [(∑(ԿԸԳ-ԹՄ)2)/n] (որտեղ n-ը ղեկավար աշխատողի կողմից գնահատված աշխատողների թվաքանակն է)

«ՍՏՇ»-ն առաջին դեպքում ավելի բարձր է ստացվում, քան երկրորդ դեպքում ինչից կախված էլ առաջինի դեպքում ղեկավար աշխատողի կառավարչական հմտությունների վերջնական գնահատականը ստացվում է ավելի բարձր՝ հետևաբար բարձր է լինում նաև կատարողականի ընդհանուր գնահատականը (ԿԸԳ):

   Հաշվի առնելով նշվածը առաջարկվում է

1. կամ n-ի սահմանումը խմբագրել հետևյալ նոր բովանդակությամբ.
«որտեղ n-ը ղեկավար աշխատողի ենթակա աշխատողների (այդ թվում՝ ենթակա բոլոր ստորաբաժանումների աշխատողների) թվաքանակն է:»,

2. կամ ղեկավար աշխատողի կառավարչական հմտությունների վերջնական գնահատականի որոշման ժամանակ հաշվի առնել միայն նրա կողմից գնահատված աշխատողների կատարողականների ընդհանուր գնահատականների (ԿԸԳ) թվաբանական միջինը (ԹՄ):

	Ընդունվել է. կատարվել է համապատասխան փոփոխություն

Չի ընդունվել


	

	Հայաստանի Հանրապետության ֆինանսների
նախարարություն
29.06.2016թ.

թիվ  034/17940-16
	Դիտողություններ և առաջարկություններ չունենք:


	
	

	Հայաստանի Հանրապետության բնապահպանության
նախարարություն
29.06.2016թ.
043/17898-16
	«Հայաստանի Հանրապետության կա​ռա​վա​րության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ունի հետևյալ առաջարկություններն ու առարկությունները.

1. Նախագծի 1-ին կետի 1-ին ենթակետով առաջարկվող` կարգի 34-րդ կետի նոր խմբագրության մեջ`

1) աղյուսակում բերված գնահատականների մեծ տիրույթի առկայությունը («90-70», «95-86», ... և այլն) կարող է հիմք հանդիսանալ անմիջական ղեկավարի կողմից ենթակայի սուբյեկտիվ գնահատման համար, քանի որ պարզ չէ, թե նույն չափորոշիչներին համապատասխանող աշխատանքը որ դեպքում է գնահատվելու «90», իսկ որ դեպքում` «70» և այլն,

2) առաջարկվում է երկրորդ պարբերությունը «կատարումը» բառից հետո լրացնել «, բացառությամբ մեկօրյա ժամկետով հանձնարարականների» բառերով, քանի որ շատ հաճախ լինում են մեկօրյա ժամկետով հանձնարարականներ, որոնց կատարումը պահանջում է լրացուցիչ ջանքեր, իսկ արդյունքում դրանց կատարումը կգնահատվի 100-ից ցածր:

2. նախագծի 1-ին կետի 3-րդ ենթակետով առաջարկվող 44.1-44.3 կետերում` անմիջական ենթակա ունեցող ղեկավար աշխատողների կատարողականի ընդհանուր գնահատականի (ԿԸԳ) հաշվարկման բանաձևը (մեխանիզմը) հիմնավորված չէ հետևյալ նկատառումներով.
1) առաջարկվող ԿԸԳ-ի հաշվարկման տարբերակը անհասկանալի է, քանի որ աշխատողի (քաղծառայողի) կառավարչական հմտությունը պայմանավորված է նրա անհատական կամ անձնավորված չափանիշներից կամ որակավորումից (կրթություն, աշխատանքային ստաժ, աշխատանքային հմտություններ և այլն), և այն չի կարող հաշվարկվել (կամ կախված լինել) ենթակա աշխատողների աշխատանքային հմտությունները բնութագրող ցուցանիշների հիման վրա (կամ ուղղակի դրանց ցուցանիշներից),

2) ՍՏՇ հաշվարկող բանաձևը լիարժեք չի, մասնավորապես` պարզ չէ գումարի տիրույթը [image: image2.png]



3) օրինակների հիման վրա կատարված վերլուծությունը ցույց է տալիս, որ ԿԸԳ հաշվարկման առաջարկվող տարբերակում սովորական աշխատողների ԿԸԳ ցանկացած պարագայում ավելի բարձր է ստացվում, քան ստորաբաժանումերի ղեկավարներինը, մինչդեռ պետական կառավարման մարմինների աշխատակազմերում աշխատանքների կատարման հիմնական ծանրաբեռնվածությունը բաժին է ընկնում վարչության (բաժնի) պետերի վրա.

4) ԿԸԳ հաշվարկման գործող համակարգի գնահատականների հիման վրա ԿԸԳ-ի հաշվարկման նոր համակարգի փորձնական կիրառումը ցույց է տալիս, որ, առանձին դեպքերում, երբ ԹՄ-ն գերազանցում է 95.0, ապա ղեկավար աշխատողների ԿԸԳ-ն չի գերազանցում 50.0, այսինքն, նրանք ոչ միայն զրկվում են պարգևատրում ստանալուց (այն դեպքում, երբ նրա ենթակա աշխատողների ԿԸԳ-ն գերազանցում է 90.0), այլ նաև դառնում են վտանգված` տվյալ պաշտոնի համապատասխանելու  տեսանկյունից: Բացի այդ, առանձին դեպքերում, երբ ենթակա աշխատողների ԿԸԳ-ն նույնն է և հավասար է 95-ի, ապա գործակիցը հավասարվում է 0-ի:

5) գործնականում, բարդ կլինի սահմանված ժամկետում հաշվարկել մեծ թվով աշխատողներ ունեցող առանձնացված ստորաբաժանումների ղեկավարների (օրինակ` ՀՀ բնապահպանության նախարարության աշխատակազմի բնապահպանական պետական տեսչությունն ունի 175 աշխատող) և հատկապես` աշխատակազմի ղեկավարի ԿԸԳ-ն:

3. Բացի այդ, սույն նախագծի ընդունման դեպքում չկանոնակարգված են մնում իրենց անմիջական ենթակայությամբ աշխատողներ չունեցող ղեկավար աշխատողների, օրինակ` առանձնացված ստորաբաժանումների պետերի տեղակալների ԿԸԳ հաշվարկման հարցերը:


	Չի ընդունվել
Ընդունվել է. կատարվել է համապատասխան փոփոխություն

Չի ընդունվել

Չի ընդունվել


	

	Հայաստանի Հանրապետության աշխատանքի և սոցիալական հարցերի
նախարարություն
29.06.2016թ.
040/18002-16

	       1.ՀՀ կառավարության որոշման նախագծով (այսուհետ՝ Նախագիծ) փոփոխություններ և լրացումներ կատարելու համար անհրաժեշտ է հղում կատարել <<Իրավական ակտերի մասին>> ՀՀ օրենքի 70-րդ հոդվածին (հիմք՝ <<Իրավական ակտերի մասին>> ՀՀ օրենքի 37-րդ հոդվածի 2-րդ մասի 2-րդ պարբերություն):

      2. 1-ին կետի 1-ին ենթակետով առաջարկվող` 34-րդ կետի նոր խմբագրության աղյուսակում.
·  «Սահմանված ժամկետից շուտ» տողի «Կատարված է էական թերություններով» սյունակը լրացնել գնահատականով, քանի որ աշխատանքն այնուհանդերձ կատարված է, ուստի ենթակա է գնահատման, իսկ «Կատարված չէ» սյունակը, ինչպես նույն սյունակի մյուս տողերը, լրացնել «0» թվանշանով, քանի որ համակարգում հաջորդ քայլը կատարելու համար պետք է ներմուծել գնահատական.
·  «Սահմանված ժամկետի ոչ էական բացթողումներով» և «Սահմանված ժամկետի էական բացթողումներով» արտահայտությունները փոխարինել, համապատասխանաբար, «Սահմանված ժամկետի ոչ էական ուշացումներով» և «Սահմանված ժամկետի էական ուշացումներով» արտահայտություններով: 
      3.Վերը նշված աղյուսակին հաջորդող բացատրության տեքստը վերաշարադրել հետևյալ խմբագրությամբ.
« Սույն աղյուսակում նշված.
ա. «Սահմանված ժամկետից շուտ» է համարվում կատարողի համար տվյալ աշխատանքի կատարման համար սահմանված վերջնաժամկետից առնվազն մեկ աշխատանքային օր շուտ կատարումը:

բ.«Սահմանված ժամկետի ոչ էական ուշացումներով» է համարվում կատարողի համար տվյալ աշխատանքի կատարման համար սահմանված վերջնաժամկետից մինչև երկու աշխատանքային օր ուշ կատարումը:

գ.«Սահմանված ժամկետի էական ուշացումներով» է համարվում կատարողի համար տվյալ աշխատանքի կատարման համար սահմանված վերջնաժամկետից երկու աշխատանքային օրվանից ուշ կատարումը»:

       4.կարգում լրացվող 44.1 կետի 2-րդ պարբերությունում «(ԿԸԳ)» բառը փոխարինել «(ԿԸԳi)» բառով, իսկ 3-րդ պարբերությունը շարադրել հետևյալ խմբագրությամբ.

«ՍՏՇ=√ [(∑(ԿԸԳi-ԹՄ)2)/n], որտեղ n-ը ղեկավար աշխատողի կողմից գնահատված աշխատողների թիվն է, ԿԸԳi-ն` ենթակա աշխատողներից յուրաքանչյուրի կատարողական ընդհանուր գնահատականը, իսկ i=1, 2, …. n:».

5. Անհասկանալի է Նախագծի 44.2 կետի տրամաբանությունը. ըստ առաջարկվող մոտեցման՝ իր ենթակաների գնահատականների մեծ տարբերության  միջոցով  ղեկավար աշխատողն իր համար կարող է ապահովել գնահատականի արհեստական բարձրացում: 

Բացի այդ, ղեկավարի ենթակա աշխատողների լավ աշխատանքի դեպքում, երբ նրանց ընդհանուր գնահատականների թվաբանական միջինը գերազանցում է 90-ը, ղեկավարի գնահատականն իջնում է: 

Ուստի, 44.2 կետը  կարիք ունի վերանայման: 

6. Տարբեր մեկնաբանություններից և թյուրըմբռնումներից խուսափելու, ինչպես նաև գնահատման օբյեկտիվությունը բարձրացնելու համար Նախագծում անհրաժեշտ է սահմանել նաև «Կատարված է ոչ էական թերություններով» և «Կատարված է էական թերություններով» հասկացությունները:


	Չի ընդունվել
Չի ընդունվել
Ընդունվել է

Չի ընդունվել
Ընդունվել է. կատարվել է համապատասխան փոփոխություն
Ընդունվել է. կատարվել է համապատասխան փոփոխություն

Չի ընդունվել
	

	Հայաստանի Հանրապետության առողջապահության
նախարարություն
29.06.2016թ.
020/17936-16
	«Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ  և  լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում եմ աշխատանքները գնահատելիս Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման 1-ին կետով հաստատված կարգի 34-րդ  կետի աղյուսակում նշված «Սահմանված ժամկետից շուտ» համարվեն նաև այն գործերի պատասխանները, որոնք նախարարություն մուտքագրվել են մեկ օր կամ գրեթե մեկ օր ժամկետով,  հակառակ դեպքում աշխատողները անարդարացիորեն /ոչ իրենց մեղքով/ կզրկվեն «Սահմանված ժամկետից շուտ» գնահատման հնարավորությունից:

	Ընդունվել է. կատարվել է համապատասխան փոփոխություն


	

	Հայաստանի Հանրապետության արդարադատության
նախարարություն
29.06.2016թ.
035/17812-16
	«Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը համապատասխանում է ՀՀ օրենսդրության պահանջներին:

	
	

	Հայաստանի Հանրապետության մշակույթի
նախարարություն
29.06.2016թ.
021/17809-16


	Դիտողություններ և առաջարկություններ չունենք:


	
	

	Հայաստանի Հանրապետության սպորտի և երիտասարդության հարցերի
նախարարություն
29.06.2016թ.
 022/17874-16
	Դիտողություններ և առաջարկություններ չունենք:


	
	

	Հայաստանի Հանրապետության տրանսպորտի և կապի
նախարարություն
29.06.2016թ.
036/17989-16
	Դիտողություններ և առաջարկություններ չունենք:


	
	

	Հայաստանի Հանրապետության էկոնոմիկայի
նախարարություն
29.06.2016թ.
033/17991-16


	«Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) վերաբերյալ առաջարկում ենք` 

1. Նախագծի 1-ին կետի 3-րդ ենթակետի 2-րդ պարբերությունում անհրաժեշտ է հստակեցնել «ենթակա բոլոր ստորաբաժանումների աշխատողներ» արտահայտությունը` նշելով որոնք են անմիջական ենթակայության աշխատողները (օրինակ` բաժնի պետերը վարչության պետի համար): 

Կարծում ենք, որ նշված բանաձևը կիրառելի է անմիջական ենթակա աշխատողների գնահատման դեպքում (օրինակ` վարչության պետի գնահատման դեպքում ճիշտ չէ):

2.  Հաշվի առնելով այն հանգամանքը, որ անմիջական ենթակա ունեցող ղեկավար աշխատողների խմբի մեջ են մտնում բաժնի պետերը, որոնց համար առավել կարևոր են մասնագիտական ունակությունները և, ըստ էության, կառավարչական հմտությունները գնահատելը իր մեջ պարունակում է սուբյեկտիվիզմի տարր, առաջարկում ենք 44.1-ին կետով բերված բանաձևում ՄԳ-ի կշիռը սահմանել 70%, իսկ ԿՀԳ-ն` 30%:

	Ընդունվել է. կատարվել է համապատասխան փոփոխություն

Չի ընդունվել


	

	Հայաստանի Հանրապետության կառավարությանն առընթեր պետական գույքի կառավարման վարչություն
29.06.2016թ.
029/17659-16
	Դիտողություններ և առաջարկություններ չունենք:


	
	

	Հայաստանի Հանրապետության արտակարգ իրավիճակների
նախարարություն
29.06.2016թ.
 052/17990-16
	Դիտողություններ և առաջարկություններ չունենք:


	
	

	Հայաստանի Հանրապետության կառավարությանն առընթեր պետական քաղաքացիական ավիացիայի գլխավոր վարչություն
29.06.2016թ.
082/18101-16
	Դիտողություններ և առաջարկություններ չունենք:


	
	

	Հայաստանի Հանրապետության կառավարությանն առընթեր պետական եկամուտների կոմիտե
29.06.2016թ.
044/17932-16

	«ՀՀ կառավարության 2011 թվականի հոկտեմբերի 20-ի N 1510-Ն որոշման մեջ փոփոխություն​ներ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում եմ հետևյալը.

1. հաշվի առնելով, որ նախագծով ներկայացվում է ղեկավար աշխատողի կատարողականի գնահատման նոր մեթոդաբանություն՝ ցանկալի կլիներ ներկայացնել նաև անհրաժեշտ տեղեկատվություն նախագծով տրվող բանաձևի հաշվարկման հիմքում դրված սկզբունքների վերաբերյալ, ինչպես նաև բանաձևի հաշվարկման կիրառելի օրինակներ,

2. նախագծով առաջարկվող անմիջական ենթակա ունեցող ղեկավար աշխատողի կատարողականի ընդհանուր գնահատման բանաձևի կիրառությունը կարող է առաջացնել մի շարք անհստակություններ, մասնավորապես՝ 

1) նշված բանաձևի և ստանդարտ շեղման գործակիցների հաշվարկման միջոցով ղեկավար աշխատողի կատարողականի գնահատումը կարող է հանգեցնել նրան, որ աշխատակիցների բարձր գնահատականների, ղեկավարի յուրաքանչյուր գործի համար տրված բարձր գնահատականի թվաբանական միջինի (ՄԳ) և կառավարչական հմտությունների բարձր գնահատականի (ԿՀԳ) դեպքում ղեկավար աշխատողի ընդհանուր կատարողականի գնահատականը (ԿԸԳ) կարող է լինել 60 տոկոսից ցածր, որը դիտվում է որպես անմիջական ղեկավարի բացասական եզրակացություն (հաշվարկի օրինակը կցվում է),

2) համաձայն նախագծով ներկայացված գործակիցների աղյուսակի՝ մեծ ստանդարտ շեղումը համապատասխանում է ավելի բարձր գործակցի, ինչը հնարավոր է միայն այն դեպքում, երբ աշխատողների կատարողականների ընդհանուր գնահատականները միմյանցից էականորեն տարբերվում են: Տվյալ դեպքում, ղեկավար աշխատողը կարող է ստանալ բարձր գնահատական, այն դեպքում, երբ իր ենթակայության աշխատակիցների գնահատականների շեղումը միմյանցից բավականին մեծ է, ինչը գործնականում կիրառելի չէ,

3) լրացուցիչ հիմնավորման կարիք ունի կատարողականների ընդհանուր գնահատականների թվաբանական միջինի (ԹՄ) 90-ից բարձր յուրաքանչյուր միավորի դիմաց գործակիցների ևս 0.1 միավորով իջեցումը,

4) լրացուցիչ քննարկման կարիք ունի մեծ ստանդարտ շեղմանն ավելի բարձր գործակից նախատեսելու՝ նախագծով առաջարկվող մոտեցումը:


	Չի ընդունվել
	

	Հայաստանի Հանրապետության սփյուռքի
նախարարություն
29.06.2016թ.
023/17918-16

	«Հայաստանի Հանրապետության կառավարության 2011 թվականի հոկտեմբերի 20-ի N1510-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով առաջարկվել է համակարգով յուրաքանչյուր աշխատանքի գնահատման նոր սանդղակ: Ըստ այդ սանդղակի սահմանված ժամկետից շուտ էական թերություններով կատարված աշխատանքները չեն գնահատվում: 

Գտնում ենք, որ նոր սանդղակը թույլ չի տալիս գնահատել սահմանված ժամկետից շուտ էական թերություններով կատարված աշխատանքները և պարտավորեցնում է որպեսզի այն անմիջական ղեկավարի կողմից գնահատվի մեկ այլ սանդղակով՝ օրինակ ոչ էական թերություններով կատարված աշխատանք: Թեև էական թերություններով ներկայացված փաստաթղթի վերախմբագրման արդյունքում թերությունները շտկվում են, այնուամենայնիվ այդ աշխատանքները չեն կարող համարվել ոչ էական թերություններով կամ առանց թերությունների կատարված աշխատանք և պետք է գնահատվեն, որպես էական թերություններով կատարված աշխատանք:

Ելնելով վերոգրյալից առաջարկում ենք ժամկետից շուտ էական թերություններով կատարված աշխատանքները, ի թիվս սանդղակում նշված մյուս բոլոր դեպքերի, աշխատանքի ավարտից հետո անմիջական ղեկավարի կողմից նույնպես գնահատման ենթակա լինեն:


	Չի ընդունվել
	

	Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե
29.06.2016թ.
 107/17986-16

	Դիտողություններ և առաջարկություններ չունենք:


	
	

	Հայաստանի Հանրապետության միջազգային տնտեսական ինտեգրման և բարեփոխումների
նախարարություն
29.06.2016թ.
015/18084-16


	<<Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք, որ նախագիծը լրամշակման կարիք ունի: Նախագծի վերաբերյալ ստորև ներկայացնում ենք մեր դիտողությունները.


1. Նախագծի 1-ին կետի 1-ին ենթակետով սահմանվող սանդղակում ներկայացված միջակայքի կիրառումը հստակեցման կարիք ունի, քանի որ՝ 

ա) եթե համակարգում տվյալ աշխատանքի գնահատման համար նախընտրելի վանդակում առկա է լինելու մեկ ընտրության հնարավորություն համապատասխան միջակայքով (օրինակ՝ 90-70), ապա նշված միջակայքի անհրաժեշտությունը բացակայում է, քանի որ նշված միջակայքի համար համակարգը միշտ հաշվարկելու է միևնույն թվաբանական միջինը (օրինակ՝ 90-70 միջակայքն ընտրելու դեպքում համակարգը հաշվարկելու է 80 գնահատական), 

բ) եթե  համակարգում տվյալ աշխատանքի գնահատման համար նախընտրելի վանդակում առկա է լինելու ոչ թե մեկ ընտրության հնարավորություն` համապատասխան միջակայքով, այլ այդ միջակայքում ներառված բոլոր թվերը (օրինակ՝ 90-81 միջակայքի վանդակում համակարգը հնարավորություն է ընձեռում ընտրել 81-90-ը ներառյալ յուրաքանչյուր թիվ), ապա առաջարկում ենք նախագծում ավելացնել 34.1 կետ հետևյալ բովանդակությամբ.

<<34.1 Սույն կարգի 34-րդ կետով հաստատված սանդղակում ներկայացված միջակայքի առկայությամբ յուրաքանչյուր վանդակում համակարգը հնարավորություն է ընձեռում աշխատանքը գնահատողին ընտրելու այդ միջակայքում ներառված թվերից յուրաքանչյուրը:>>

Միաժամանակ հարկ ենք համարում նշել, որ անհրաժեշտ է հասկանալ, թե նշված սանդղակում նմանատիպ թվերի ընտրության լայն հնարավորություն ընձեռելով կատարողական համակարգում ինչ խնդիր ենք լուծում, քանի որ գնահատականների ընտրության համար կարելի է լիարժեքորեն բավարարվել մի քանի գնահատականներ ավելացնելով՝ 35-ից բարձր բոլոր թվերը ներառելու փոխարեն:


2. Նախագծի 1-ին կետի 3-րդ ենթակետով լրացվող 44.2 կետի աղյուսակում <<ՍՏՇ>> սյունյակում անհրաժեշտ է հստակեցնել թվերը, քանի որ, օրինակ, ՍՏՇ-ն 5 լինելու դեպքում անհասկանալի է ինչ գործակից պետք է կիրառել 0.95, թե 0.7, քանի որ երկու տողերում էլ 5 միավորն առկա է: Միևնույն ժամանակ հարկ է նշել, որ ստանդարտ շեղման հասկացությունն իրականում վերաբերում է շեղման հավանականությանը միջինից, այսինքն որքան ստանդարտ շեղման միավորը մեծ է, այնքան միավորների շեղումը միջին մակարդակից մեծ է: Իսկ նախագծում ստանդարտ շեղման գաղափարը ներդրված է ճիշտ հակառակ տրամաբանությամբ, այսինքն՝ որքան ստանդարտ շեղումը մեծ է, այնքան գործակիցը մեծ է: Ընդ որում, ստանդարտ շեղումը հաշվարկելու համար բանաձևը ներառում է Mulberry համակարգի կոտորողականների գնահատականները, իսկ այդ շեղումն օգտագործվում է կառավարչական հմտությունների վերջնական գնահատականը որոշելու համար: Այսինքն, անհասկանալի է թե կատարողականների գնահատման շեղումն ինչ կապ ունի կառավարչական հմտությունների վերջնական գնահատման հետ, եթե այդ շեղման համար կառավարչական հմտությունների գնահատման ոչ մի գործոն չի հաշվարկվում և հաշվարկման մեջ ներառված են միայն կատարողականների գնահատականները:

3. Նախագծի 1-ին կետի 3-րդ ենթակետով լրացվող 44.2 կետից <<, պայմանով, որ սույն կարգի 44.1-րդ կետում նշված ԹՄ-ն ավել չէ 90-ից>> բառերն անհրաժեշտ է հանել, իսկ միևնույն կետի երկրորդ պարբերությունն անհրաժեշտ է ձևակերպել հետևյալ կերպ.

<<Եթե սույն կարգի 44.1-րդ կետում նշված ԹՄ-ն բարձր է 90-ից, ապա 90-ից բարձր յուրաքանչյուր միավորի դիմաց աղյուսակում նշված գործակիցները նվազեցվում են 0.1 միավորով: Եթե նվազեցման արդյունքում գործակիցը ստացվում է բացասական թիվ, ապա կիրառվում է 0 (զրո) գործակից: Ընդ որում, սույն պարբերությունում նշված միավորի հաշվարկման համար ԹՄ-ն կլորացվում է ամբողջական թվերի:>>

4. Նախագծի 1-ին կետի 3-րդ ենթակետով լրացվող 44.2 կետում անհասկանալի է ղեկավար աշխատողի կառավարչական հմտությունների վերջնական գնահատականը հաշվելու ձևը, այսինքն անհրաժեշտ է նշել, որ ղեկավար աշխատողի կառավարչական հմտությունների վերջնական գնահատականը դա ղեկավար աշխատողի կառավարչական հմտությունների գնահատականի և սույն կետի աղյուսակով հաշվարկված համապատասխան գործակցի արտադրյալն է: Միևնույն ժամանակ առաջարկում ենք ևս մեկ անգամ քննարկել ղեկավար աշխատողի կառավարչական հմտությունների վերջնական գնահատականի հաշվարման բանաձևը, քանի որ նախագծով հաստատված հավելվածում ընդհանուր գնահատականի հաշվարկման ժամանակ արդյունքը կարող է լինել 100-ից մեծ թիվ:


	Ընդունվել է. կատարվել է համապատասխան փոփոխություն

Չի ընդունվել

Ընդունվել է. կատարվել է համապատասխան փոփոխություն

Ընդունվել է. կատարվել է համապատասխան փոփոխություն

Ընդունվել է մասամբ:

	

	Հայաստանի Հանրապետության տարածքային կառավարման և զարգացման
նախարարություն
29.06.2016թ.
 025/17987-16
	Դիտողություններ և առաջարկություններ չունենք:


	
	

	Հայաստանի Հանրապետության էներգետիկայի և բնական պաշարների
նախարարություն
29.06.2016թ.
035/17812-16
	Դիտողություններ և առաջարկություններ չունենք:


	
	

	Հայաստանի Հանրապետության կրթության և գիտության
նախարարություն
29.06.2016թ.
031/17902-16
	Դիտողություններ և առաջարկություններ չունենք:


	
	


